
GISKE KOMMUNE 
KONTROLLUTVALET

Kopi: Ordførar, kommunedirektør, kommunerevisjon 

Medlemane av  
Kontrollutvalet 

INNKALLING TIL MØTE I GISKE KONTROLLUTVAL 

Tysdag 25. mai 2021 kl. 13.00 som fjernmøte i Teams. 

SAKLISTE: 

Sak 10/21 Godkjenning av møteboka frå 6. april 2021 
Sak 11/21 Rapport etter revisjon 2020 ved oppdragsansvarleg revisor Kathrin Haram 
Sak 12/21 Uttale om årsrapport 2020 Giske kommune (både årsrekneskap og 

kommunedirektøren sin årsmelding) 
Sak 13/21 Førespurnad til Giske kontrollutval frå Jarle Johansen 

Eventuelt 

Dag Oksnes 
leiar 
(sign.) 

Giske kontrollutval 
Saksgang: kontrollutvalet Møtedato: 25. mai 2021 
Saks nr.: 10/21 Sakshandsamar: Bjørn Tømmerdal 

GODKJENNING AV MØTEBOKA FRÅ 6. APRIL 2021 

MØTEBOK 

Møtedato: 06.04.2021 kl.13.00 
Møtestad: Fjernmøte i Teams. 

Møtet vart leia av Dag Oksnes. 

Elles til stades: Asbjørn Furnes, Herman Rørvik Blindheim, Inger Johanne Sund og Sissel 
Anita Roald. 

= 5 voterande 

Frå kontrollutvalsekretariatet møtte dagleg leiar Bjørn Tømmerdal. 

Frå kommunerevisjonen møtte oppdragsansvarleg revisor Kathrin Haram, konstituert 
leiar/forvaltningsrevisor Kurt Løvoll og forvaltningsrevisor Invgvild Bye Fugelsøy. 

Frå administrasjonen i Giske kommune møtte kommunedirektør Marianne Stokkereit Aasen 
og beredskapssjef Cecilie Holen (under sak om orientering om intern kontroll). 

Det var ingen merknader til innkallinga og sakslista blei godkjent. 

Beredskapssjef Cecilie Holen ga kontrollutvalet ei orientering kring arbeidet med 
internkontroll i Giske kommune i byrjinga av møtet. Ho fortalde nærare om avvik systemet 
Compilo og korleis leiarane handsama avvika. Vidare fokuserte ho på korleis leiinga 
handterer prosedyrar og andre tiltak for intern kontroll. Utvalet sine medlemmar fekk høve til 
å stille spørsmål og diskutere nærare presentasjonen. Kommunedirektøren supplerte om 
arbeidet med internkontroll i kommunen. 

Leiar Dag Oksnes tok opp spørsmålet om kommunen hadde oversikt over gåver motteken frå 
frivillige/lag/organisasjonar. Kommunedirektøren lova å undersøkje med institusjonane om 
dei har oversikt over kva gåver o.l. dei har fått, frå kven og kva det er. 

Kontrollutvalet sitt samrøystes vedtak: 

Giske kontrollutval takkar administrasjonen for ein god presentasjon og ber om å bli halden 
oppdatert om det vidare arbeidet med intern kontroll i Giske kommune. 

Giske kontrollutval 
Saksgang: kontrollutvalet Møtedato: 6. april 2021 
Saks nr.: 06/21 Sakshandsamar: Bjørn Tømmerdal 

GODKJENNING AV MØTEBOKA FRÅ 9. FEBRUAR 2021 

Sakspapir frå sekretariatet datert 30. mars 2021 

Kontrollutvalet sitt samrøystes vedtak: 

Kontrollutvalet godkjenne møteboka frå møtet 9. februar 2021. 

Giske kontrollutval 
Saksgang: kontrollutvalet Møtedato: 6. april 2021 
Saks nr.: 07/21 Sakshandsamar: Bjørn Tømmerdal 

MELDINGAR 

Melding nr. 1  Frå personalsjef Synnøve Thorseth i Giske kommune: 
habilitetsvurdering knytt til tilsetting av ny kommunalsjef oppvekst. 

Melding nr. 2  Oppdatering om FKT (forum for kontroll og tilsyn) sin fagkonferanse i 
Ålesund 1. og 2. juni 2021. 

Sakspapir frå sekretariatet datert 30. mars 2021 

Kontrollutvalet sitt samrøystes vedtak: 

Kontrollutvalet tek meldingane til vitande. 

Giske kontrollutval 
Saksgang: kontrollutvalet Møtedato: 6. april 2021 
Saks nr.: 08/21 Sakshandsamar: Bjørn Tømmerdal 

BUDSJETTAVVIK OG OPPLYSNINGAR I ÅRSMELDINGA VED 
OPPDRAGSANSVARLEG REVISOR KATHRIN HARAM 

Sakspapir frå sekretariatet datert 30. mars 2021 

Kontrollutvalet sitt samrøystes vedtak: 

Kontrollutvalet tek orienteringa til vitande. 

Giske kontrollutval 
Saksgang: kontrollutvalet Møtedato: 6. april 2021 
Saks nr.: 09/21 Sakshandsamar: Bjørn Tømmerdal 

PROSJEKTPLAN FOR FORVALTNINGSREVISJON 

Sakspapir frå sekretariatet datert 30. mars 2021 

Kontrollutvalet sitt samrøystes vedtak: 

Kontrollutvalet set i gang arbeidet med ein forvaltingsrevisjon innanfor temaet vedlikehald av 
kommunale bygg i Giske kommune i tråd med vedlagte prosjektplan. 

Eventuelt: 

Revisor opplyste at arbeidet med revidering av årsrekneskap og årsmelding 2020 var i rute og 
at dette kan leggast fram for kontrollutvalet på deira neste møte 25. mai 2021. 

Møtet var slutt kl. 14.05 

Dag Oksnes Asbjørn Furnes Herman R. Blindheim  
leiar nestleiar medlem 
(sign.) (sign.)  (sign.) 

Inger Johanne Sund Sissel Anita Roald 
medlem medlem 
(sign.)  (sign.) 

Giske kontrollutval 
Saksgang: kontrollutvalet Møtedato: 25. mai 2021 
Saks nr.: 11/21 Sakshandsamar: Bjørn Tømmerdal 

RAPPORT ETTER REVISJON 2020 VED OPPDRAGSANSVARLEG 
REVISOR KATHRIN HARAM 

Vedlegg: Rapport etter revisjon 2020 frå oppdragsansvarleg revisor Kathrin Haram 

Bakgrunn: 

Kontrollutvalet skal halda seg orientert om revisjonsarbeidet og sjå til at: 

a) årsrekneskapane til kommunen blir reviderte på ein tryggande måte.
b) rekneskapsrevisjonen blir utført i samsvar med lov, forskrift og instruksane frå
kontrollutvalet og avtaler med revisor.
c) rekneskapsrevisjonen blir utført av revisorar som oppfyller krava i kapittel 2 og 3.

Kontrollutvalet skal også sjå til at rekneskapsrevisoren sine påpeikingar etter kommunelova § 
24-7 til § 24-9 blir retta eller følgd opp.

Viss påpeikingane ikkje blir retta eller følgt opp, skal kontrollutvalet rapportera det til 
kommunestyret. Kontrollutvalet skal, jf. kommunelova § 14-3, 3.ledd uttala seg til 
kommunestyret om årsrekneskapane og årsberetningane før formannskapet innstiller til 
vedtak. Dette kjem i eige sak. Denne saka er ei oppsummering av det arbeidet som er gjort i 
høve revisjonsarbeidet 2020. 

Vurdering: 

Revisjonen har no avslutta revisjonen sin av årsrekneskapen til Giske kommune for 
regnskapsåret 2020. Revisjonen har gjeven revisjonsberetning datert 15.04.2021 utan 
atterhald.  

Revisjonen har gjennom revisjonsarbeidet sitt likevel observert betringsforhold, men som 
ikkje gir grunn til å ta atterhald i revisjonsberetninga. Revisjonen vil i møtet 25. mai 2021 
orientera om utført revisjonsarbeid og summera opp betringspunkt og merknader. 

Tilråding til vedtak: 

Kontrollutvalet tek rapporten etter revisjon 2020 til vitande. 

MRR
Møre og Romsdal Revisjon SA

RAPPORT ETTER 

ÅRSOPPGJØRET 2020
GISKE KOMMUNE
ORIENTERING I KONTROLLUTVALGET 25.05.2021

MRR
Møre og Romsdal Revisjon SA

Innledning

 Revisjonen av Giske kommunes årsoppgjør for 2020 ble avsluttet den

15. april 2021, og revisjonsberetningen ble utstedt samme dato.

 Uavhengig revisors beretning for 2020 er en «normalberetning», som

innebærer at revisjonen ikke har avdekket og påvist vesentlige feil og

mangler i kommunens rapportering.

 Selv om vi i 2020 avgir en normalberetning, er det enkelte forhold vi anser

som forbedringsområder for kommunen. Denne informasjonen kan være

hensiktsmessig informasjon for kontrollutvalget, og formidles i denne

rapporten.

2

MRR
Møre og Romsdal Revisjon SA

Økonomisk oversikt per 31.12

 Kort om den økonomiske situasjonen for kommunen per 31.12.

3

Giske kommune Tall pr 31.12.2020 Tall pr 31.12.2019

Driftsinntekter 696 938 573 664 416 665           

Netto driftsresultat -5 951 401 7 013 382-               

Disposisjonsfond 17 178 2 762 277               

0,002 % 0,42 %

Fra årsmeldinga:

Gjeldsnivået er over måltalet, men ein ser ein nedgang som følge av at kommunen er i ROBEK og har begrensingar i høve nye låneopptak.

Netto finansutgifter vil bli redusert som følge av reduserte låneopptak. Kommunen har ikkje disposisjonsfond noko som gjer at Giske kommune er 

sårbar overfor svingningar og klarer ikkje å handtere uforutsette hendingar utan konsekvenser for tenestetilbodet.

MRR
Møre og Romsdal Revisjon SA

Om årsoppgjøret

 Bakteppe for årsoppgjøret 2020: Koronapandemien, ny kommunelov og nye 

oppstillingsplaner.

 Giske kommune har gjort en formidabel innsats for å komme i mål med 

regnskapet for 2020.

 Administrasjonen har generelt god oversikt og kjennskap til lover og regler, i 

tillegg til mye erfaring. 

 Regnskap og årsmelding var levert innen fristen. 

 Revisjonen opplever godt samarbeid og konstruktiv dialog med 

administrasjonen i Giske kommune.

4

MRR
Møre og Romsdal Revisjon SA

Oppsummerte forhold etter årsoppgjøret

 Observasjoner og funn:

 Budsjettendringssaker: Anbefaling å legge ved obligatorisk 
oppstillingsplan som viser tråden i budsjettendringen.

 Ikke nummerering av noter og henvisninger fra regnskapsposter i 
regnskapsoppstillingene for 2020. Anbefaler å implementere dette fra 
regnskapet 2021.

 Variabel lønn fra desember har i tidligere år blitt ført i januar året etter. 
Denne periodiseringsfeilen er delvis retta i 2020. 

 Vesentlige budsjettavvik og vesentlig avvik i premisser for bevilgningene 
er hensyntatt i kommunens årsmelding. Lite premisser i opprinnelig 
budsjett, går mest på om vesentlige investeringsprosjekter er ferdigstilt.

 Fra og med 2021 vil alle vesentlige budsjettavvik framgå av § 5-4 2. ledd, og 
brukere av regnskapet vil lettere se sammenheng opp mot forklaringer i 
årsmeldingen.

MRR
Møre og Romsdal Revisjon SA

Forenklet etterlevelseskontroll av 

budsjettavvik

Uttalelse om budsjettavvik er en egen del i revisjonsberetningen.

Vi avgir en normal uttalelse (moderat sikkerhet) om redegjørelse for vesentlige 

budsjettavvik:

«Basert på de utførte handlingene og innhentede bevis er vi ikke blitt kjent med forhold 

som gir grunn til å tro at årsberetningen ikke gir dekkende opplysninger om vesentlige 

budsjettavvik.»

6

MRR
Møre og Romsdal Revisjon SA

Avslutning

Vi ønsker å takke administrasjonen ved Giske kommune for samarbeidet, og 

håper at temaer som omtales i revisjonsrapporten oppfattes som konstruktive 

innspill i forhold til kommunens løpende arbeid med forbedring av interne 

kontrollrutiner, regnskapsførsel og dokumentasjon av regnskapsinformasjon.

Vi ønsker også å takke kontrollutvalget/sekretariatet for god og konstruktiv 

dialog.

Giske kontrollutval 
Saksgang: kontrollutvalet Møtedato: 25. mai 2021 
Saks nr.: 12/21 Sakshandsamar: Bjørn Tømmerdal 

UTTALE OM ÅRSRAPPORT 2020 GISKE KOMMUNE (BÅDE 
ÅRSREKNESKAP OG KOMMUNEDIREKTØREN SIN ÅRSMELDING) 

Vedlegg: 

1. Revisjonsberetning frå Møre og Romsdal Revisjon SA datert 15. april 2020
2. Elektronisk lenke til Årsrapport 2020 for Giske kommune:

http://arsrapport.giske.kommune.no/2020/

Årsrapporten 2020 inneheld både årsrekneskap og årsmelding 2020.

Bakgrunn 

Kontrollutvalet har det overordna ansvaret med å sjå til at det blir ført kontroll med at 
økonomiforvaltninga til kommunen gjeng føre i samsvar med gjeldande avgjerder og vedtak, 
jf. kommunelova § 23-2. 

Ansvaret til kontrollutvalet for å føra kontroll med økonomiforvaltninga blir framheva i 
kommunelova som eit særskilt ansvar ved sida av ansvaret for rekneskapsrevisjon, 
forvaltningsrevisjon og eigarskapkontroll. 

Dagens kommunelov stiller ei rekke nye og grunnleggande krav til økonomiforvaltning og 
berekraft i kommunane, jf. kommunelova § 14-1.  

Dette krev at økonomisk handleevne må varetakast over tid, planar for eiga verksemd og 
økonomi skal vera realistiske, finansielle middel og gjeld skal forvaltast utan vesentleg 
finansiell risiko og betalingsforpliktingar skal innfriast ved forfall. 

Ny kommunelov forsterkar altså desse krava og legg ansvaret på kommunestyret til å sjå til at 
økonomiforvaltninga skjer i tråd med lov, forskrift og eigne bestemmingar. 

Kontrollutvalet sitt ansvar er å uttala seg til kommunestyret om årsrekneskapen og 
årsberetninga før formannskapet innstiller til vedtak, jfr. kommunelova si § 14-3. 

Ny kommunelov har ein presisering om at kontrollutvalet sin uttale også skal handla om 
årsmeldinga. Tidlegare tok kontrollutvalet årsmeldinga berre til vitande. Dette er altså ein 
integrert del av årsrapporten 2020 til Giske kommune. 

Vurdering 

Kontrollutvalet skal 25. mai 2021 behandla årsrekneskapen og årsmeldinga for 2020 for Giske 
kommune som er lagt fram av kommunedirektøren, og dessutan tilhøyrande 
revisjonsberetning datert 15. april 2021. Desse dokumenta ligg i Årsrapport 2020 for Giske 
kommune. Dette er eit elektronisk dokument. Kommunen har ikkje trykt opp denne rapporten 
i papirformat. 

Kommunen har i 2020 eit netto driftsresultat på minus 5.951.401 NOK og eit meirforbruk på 
11.629.428 NOK. Revisor har i revisjonsberetninga ikkje gitt merknadar til årsrekneskapen 
eller årsmeldinga.  

Det er opp til kontrollutvalet sjølv å bestemma kva uttalen frå kontrollutvalet til årsrekneskap 
og årsberetning skal innehalda. Verken kommunelova eller kontrollutvalsforskrifta stiller 
konkrete krav til innhaldet, ut over at den skal knyta seg til forhold i årsrekneskapen eller 
årsberetninga og tilhøyrande revisjonsberetning. Vi vil likevel sjå nærare på finansielle måltal 
og budsjettavvik. 

Årsrekneskapen 

Kontrollutvalet skal kontrollera at årsrekneskapen er ført i samsvar med lover og reglar og at 
kommunestyret sine målsetjingar er oppfylt.  

Kontrollutvalet kan følgjeleg føreslå endringar i årsrekneskapen, dersom det er skjedd 
føringar i strid med gjeldande regelverk. Grunnlaget for behandlinga har vore den avlagde 
årsrekneskapen, kommunedirektøren si årsmelding og revisjonsberetninga.  

I tillegg har oppdragsansvarleg revisor supplert kontrollutvalet med relevant informasjon. 
Revisor har bekrefta at bokføringa er i tråd med bokføringsregelverket. Ingen avvik er 
rapportert eller avdekt gjennom året frå kommunerevisjonen. 

Kommunedirektøren si årsmelding 

Årsmeldinga skal mellom anna omtala forhold som er viktige for å bedømma den økonomiske 
utviklinga og stillinga, og om desse varetar den økonomiske handleevna over tid. 

Det er nærliggande å vurdera dette som sentrale moment i uttalen frå kontrollutvalet. 
Årsmeldinga skal innehalda vurdering av : 

• kommunen sin måloppnåing og andre ikkje-økonomiske forhold som er av vesentleg
tyding for kommunen eller innbyggarane.

• tiltak som er sett i verk og tiltak som blir planlagd sett i verk for å sikra ein høg etisk
standard.

• den faktiske tilstanden når det gjeld kjønnslikestilling.
• kva kommunen gjer for å oppfylla aktivitetsplikta til arbeidsgivar etter likestillings- og

diskrimineringslova § 26.

Årsmeldinga gir tilfredsstillande opplysningar i forhold til desse punkta. Revisor melder òg i 
sin revisjonsberetning at årsrekneskapen inneheld dei opplysningane som lov og forskrift 
krev. Opplysningane om økonomi i årsmeldinga stemmer overeins med årsrekneskapen. 

Finansielle måltal (nytt frå 2020) 

Hovudformålet med økonomiforvaltninga etter kommunelova § 14-1 er å vareta økonomisk 
handleevne. Kommunestyret skal sjølv vedta finansielle måltal for utviklinga av 
kommuneøkonomien, og vil normalt omtale utviklinga av finansielle måltal i årsberetning, jf. 
kommunelova § 14-7 punkt a). I årsrapporten 2020 for Giske kommune finn oss desse måltala 
nærare kommentert i kapittelet om økonomi. 

Budsjettavvik (nytt frå 2020) 

Kontrollutvalet har i arbeidet sitt med førebuing til uttale om årsrekneskap og årsmelding 
2020 fått kunnskap om dei nye krava som blir stilte til kommunedirektøren om å gjere greie 
for moglege budsjettavvik. Dette er òg omtalt i sjølve årsrapporten og i revisjonen sin 
beretning på side 3. Her gjer revisjonen greie for det ansvaret som ligg i å forklara både 
beløpsmessige avvik og premissane for dette. Budsjettavvika er forklart i meir detalj i 
kapitelet «Regnskapsanalyse» i årsmeldinga til kommunen. 
I revisor sin konklusjon går det fram at det er tilstrekkeleg gjort greie for vesentlege 
budsjettavvik i årsmeldinga. 

Konklusjon 

Med grunnlag i kontrollutvalet sine kontrollaktivitetar retta mot økonomiforvaltninga og etter 
ei samla vurdering, tilrår kontrollutvalet at årsrekneskap og årsmeldinga for 2020 blir 
godkjent slik den ligg føre.  

Dette bygger på ulike orienteringar og saker frå kommunerevisjonen i løpet av året.  
Kontrollutvalet har fått presentert revisjonsplan, forenkla etterlevingskontroll, interimrevisjon 
og unummererte forhold. Slik sett har kontrollutvalet eit godt fagleg grunnlag for å gje sin 
uttale. Revisjonsberetninga er ei normalberetning gitt utan atterhald. Dette betyr at revisjonen 
ikkje har avdekt eller påvist vesentlege feil og manglar i kommunen sin rapportering. 

Kontrollutvalet er ikkje kjent med andre forhold i dialog med revisor som kunne hatt 
konsekvens for uttalen frå kontrollutvalet, jfr kommunelova § 14-3 

Tilråding til vedtak 

Med grunnlag i kontrollutvalet sine kontrollaktivitetar retta mot økonomiforvaltninga uttalar 
kontrollutvalet følgande: 

Kontrollutvalet tilrår at kommunestyret godkjenner årsrekneskapen og årsmeldinga 2020 for 
Giske kommune. 

Giske kontrollutval 
Saksgang: kontrollutvalet Møtedato: 25. mai 2021 
Saks nr.: 13/21 Sakshandsamar: Bjørn Tømmerdal 

FØRESPURNAD TIL GISKE KONTROLLUTVAL FRÅ JARLE 
JOHANSEN 

Vedlegg:  førespurnad til kontrollutvalet frå Jarle Johansen 

Bakgrunn: 

Kontrollutvalsekretariatet mottok 25. april 2021ein e-post frå  Jarle Johansen. Kontrollutvalet 
sine medlemmar og kommuneleiinga stod som kopimottakar av e-posten. Måndag 26. april 
blei det sendt svar til Jarle Johansen om at e-posten var motteken og at førespurnaden til 
kontrolluvalet i Giske ville bli lagt fram på deira møte 25. mai 2021.  

Slik vi les det er det i førespurnaden spesielt 2 saker som Johansen ønskjer at kontrollutvalet i 
Giske skal sjå nærare på: 

1. Jarle Johansen sitt kjøp av kai frå Kystverket og Giske kommune sin manglande vilje
til å imøtekomme krav om matrikulering av nemnde kai. Giske kommune hevder at
Giske Marina ikkje eig grunnen. I tillegg kjem det fram mange forskjellige påstandar
mot kommunalt tilsette, kommunen sin advokat og kommunen si administrative og
politiske leiing.

2. Manglande tilbakemeldingar frå kommunen sin administrasjon på forskjellige
førespurnader frå Johansen og kommunen sin plikt til å svare jfr Forvaltningslova §
11a

Førebels vurdering: 

Førespurnaden vert lagt fram for kontrollutvalet som ei orienteringssak. Kontrollutvalet bør 
diskutere om det er sider ved denne saka som kan ha relevans for kontrollutvalet sitt arbeid og 
mandat i Giske kommune på vegne av kommunestyret. Kommunedirektøren er invitert til 
møtet 25. mai 2021 og kjent med at kontrollutvalet vil ha behov for å få fleire opplysningar 
knytt til kommunen si handsaming av dei ulike momenta som blir påpeika av Jarle Johansen.  

Sekretariatet si første vurdering er at punkt 1 over er av sivilrettsleg karakter og ikkje sorterer 
under kontrollutvalet sin mynde. Tvist om eigarskap av grunn, vilkår knytt til kjøp av kai frå 
Kystverket og forståing av eldre tinglyste opplysningar i grunnbøker kan berre avklarast 
gjennom rettsapparatet om det ligg føre ulike oppfatningar av dette. 

Punkt 2 derimot, kan om det er hald i påstandane, være gjenstand for en nærare undersøking 
av kommunen sine rutinar på korleis dei svarar ut førespurnader frå innbyggjarane. 

Nærare om kontrollutvalet sitt ansvar og mynde: 

Kontrollutvalet er avgjerande for å oppnå ein velfungerande eigenkontroll i den enkelte 
kommune. Aktørane i eigenkontrollen er kommunestyret og kontrollutvalet saman med 
sekretariatet, administrasjonssjefen og revisor. Kontrollutvalet arbeider på oppdrag for 
kommunestyret, og fleirtalet i kommunestyret kan be om eller pålegge kontrollutvalet å 
utgreie konkrete saker for kommunestyret.  

Enkeltrepresentantar for kommunestyret kan ikkje pålegge kontrollutvalet nokon saker, og i 
slike tilfelle er det ikkje krevd at kontrollutvalet realitetsbehandlar saka.  

Kontrollutvalet er ikkje eit klageorgan, og har derfor ikkje høve til å behandle klager på 
enkeltsaker. Kommunane har eigne klageorgan som behandlar slike saker. I mange kommunar 
er dette formannskapet, men mange klagesaker blir vidaresendt til Statsforvaltaren for endeleg 
avgjerd. 

Kontrollutvalet har heller ikkje mynde til å overprøve politiske vedtak som er fatta, det gjeld 
også vedtak fatta etter delegeringsfullmakt. Kontrollutvalet si hovudoppgåve er å drive 
systemkontroll, dvs. å forvisse seg om at kommunen har system som sikrar at saker blir 
behandla etter lover og vedtak, at gjeldande lover og vedtak er kjende i kommunen, og at dei 
blir følgd. Kontrollutvalet rapporterer sitt arbeid til kommunestyret, ref. kommunelova § 23-5. 

Alle kan likevel ta kontakt med kontrollutvalet. Kontrollutvalet vurderer frå sak til sak om det 
er ei sak som kjem inn under kontrollutvalet sitt ansvarsområde, og som kontrollutvalet vil 
prioritere.  

Kontrollutvalet vil likevel aldri fatte eit vedtak som rettar seg mot ein innbyggar, slik at det 
svært sjeldan oppstår partsrettar for innbyggarar knytt til vedtak i kontrollutvalet. Alle vedtak 
som blir fatta i kontrollutvalet skal rette seg mot kommunen. Dersom kontrollutvalet skal fatte 
vedtak som er bindande for kommunen, må det også vidaresendast kommunestyret for 
endeleg behandling. 

Konklusjon: 

Førespurnaden vert lagt fram utan tilråding til vedtak og må sjåast på som ei orienteringssak 
kor kontrollutvalet skal få høve til å diskutere saka.  

Kontrollutvalet må etter orienteringa sjølve fremme forslag til vedtak som seier noko om 
mogleg vidare saksgang. Å gå vidare med noko av dette eller avvise saka, må kontrollutvalet 
sjølv ta stilling til. 

